
Martin Maria RAZQUIN LIZARRAGA presenta unha dilatada traxectoria investigadora que
deu como froito a elaboracion e publicacidn de mais de cen achegas entre libros, capitulos
de libro e artigos, centrados principalmente no estudo de diversos aspectos relacionados
co dereito administrativo. En concreto, a obra E/ derecho de acceso a la informacion
publica ten como obxectivo ofrecer unha exposicion tedrico-practica sobre o dereito de
acceso & informacion publica tras a entrada en vigor da Lei 19/2013, do 9 de decembro,
de transparencia, acceso & informacién publica e bo goberno (LTBG), cuxa aprobacion
supuxo un cambio radical fronte & regulacién existente con anterioridade na Lei 30/1992,
do 26 de novembro, de réxime xuridico das administraciéns publicas e do procedemento
administrativo comun (LRXPAC).

Co fin de cumprir co dito obxectivo, o autor divide a obra en tres partes claramente dife-
renciadas.

A primeira parte do libro estd dedicada & explicacién da regulaciéon vixente en materia de
dereito de acceso & informacién publica, e para levar a cabo esta tarefa, RAZQUIN LIZARRA-
GA distrible a sua exposicion en dez capitulos. No primeiro deles, “Marco normativo do
dereito de acceso”, mencidnanse as diversas normas en que se regula de forma expresa o
dereito de acceso & informacién publica, tanto no marco europeo como nos dmbitos estatal
e local. Cabe sinalar que un dos aspectos mais destacables deste capitulo é que se expén o
contido basico de cada unha das normas enunciadas, o que lle permite ao lector apreciar as
similitudes e diferenzas existentes entre elas.

Unha vez exposto o marco normativo, definense no capitulo Il os conceptos de transparen-
Cia activa e pasiva, e enuméranse as diferenzas e interrelacions existentes entre ambas as
duas; deste xeito, pode observarse que, malia seren complementarias, diverxen en moitos
aspectos. Se ben é certo que o tema obxecto da obra é o da transparencia pasiva (dereito
de acceso dos cidadans & informacion publica), a breve referencia feita neste capitulo aos
aspectos fundamentais da transparencia activa parece, canto menos, adecuada, xa que, de-
bido & intima relacién existente entre ambas as duas formas de transparencia, é conveniente
adquirir un cofiecemento global desta.

Centrando a exposicion no dereito de acceso, no capitulo lll da obra consagranse os aspectos
materiais deste. Comeza indicando que actualmente o dereito de acceso se regula na LTBG,
e gque posue o rango de dereito legal non fundamental, polo que non goza da via xudicial
especifica e preferente nin do recurso de amparo. Seguidamente, precisase que se trata dun
dereito de titularidade universal que obriga as entidades publicas e privadas sometidas ao
ambito de aplicacion da LTBG no seu artigo 2.1, e que o contido do acceso é a informacion
publica. O problema xorde acerca do concepto de informacién publica, posto que a LTBG
establece no seu artigo 13 que se trata dos “contidos ou documentos, calquera que sexa
o seu formato ou soporte, que consten en poder dalgun dos suxeitos incluidos no ambito
de aplicacion deste titulo e que fosen elaborados ou adquiridos no exercicio das suas fun-
ciéns"”; como pode observarse, tratase dunha definicion de tal amplitude que, como ben
expresa RAZQUIN LIZARRAGA, non permite exceptuar ningun contido. Finalmente, o autor
fai referencia aos limites do dereito de acceso, mencionando as caracteristicas xerais destes
e clasificando en razén do seu obxecto os enumerados no artigo 14 LTBG.

Os capitulos IV e V do libro dedicanse a analizar de que forma pode verse limitado o dereito
de acceso 4 informacién publica no caso de que existan datos persoais ou empresariais que
deban ser protexidos. Deste xeito, o capitulo IV, “Dereito de acceso e proteccién de datos
persoais”, trata de mostrar en primeiro lugar que instrumentos se refiren & proteccién de
datos no dereito internacional e no dereito da UE; no que se refire ao dereito espafol, de-
dicase un apartado a expor a regulacion contida na LO 15/1999, do 13 de decembro, de
proteccién de datos de caracter persoal (LOPD) e no seu regulamento de desenvolvemento,
aprobado polo RD 1720/2007, do 21 de decembro; e outro, a analizar de que forma opera
a proteccion de datos persoais como limite do dereito de acceso na LTBG. No que se refire
ao capitulo V, nel ponse de manifesto o conflito existente entre confidencialidade de datos
empresariais e dereito de acceso, e faise especial fincapé no concepto de segredos empre-
sariais, nocion que o autor intenta explicar acudindo as definiciéns ofrecidas por diversos
autores e ao disposto no Acordo da OMC sobre os aspectos dos dereitos de propiedade
intelectual (ADPIC).

Os aspectos formais do dereito de acceso regulanse no capitulo VI. Nel establécese que o
procedemento de acceso é un procedemento administrativo, e lévase a cabo unha anélise
de cada unha das fases polas que esta formado. Neste sentido, o autor comeza indicando
gue o dito procedemento se inicia sempre mediante solicitude do ‘interesado’, que, de
conformidade co disposto no artigo 17.3 LTBG, non precisa de motivaciéon; seguidamente
sinala que existen supostos en que a solicitude non vai ser obxecto de tramitacién, e expon
cada unha das causas de inadmision previstas no artigo 18 LTBG; de forma consecutiva,
explica a fase de tramitacion da solicitude, que conclte, sempre e cando non exista ningun
limite ao dereito de acceso que provoque a denegacion desta, coa proposta de aceptacion

da solicitude e a concesion do acceso. Finalizado o procedemento de acceso, notificaraselles
a sUa resolucién tanto ao solicitante como aos terceiros afectados que asf o solicitasen, con-
siderandose a falta de resolucién e notificacion como un suposto de silencio administrativo
negativo, e en caso de estimacion total ou parcial da solicitude, o 6rgano competente debera
facilitar a informacion requirida.

Malia a sta brevidade, o capitulo VIl da obra presenta grande interese. Esta dedicado & ex-
posicion das duas vias de recurso que a LTBG lles ofrece aos interesados no procedemento
de acceso, a reclamacion e o recurso contencioso-administrativo, e a sia importancia radica
en que se trata dun aspecto que sufriu significativas modificaciéns tras a entrada en vigor
da LTBG.

Para concluir a primeira parte do libro, RAZQUIN LIZARRAGA orienta os tres ultimos capitulos
& analise do exercicio do dereito de acceso en determinadas materias e por persoas concre-
tas; neste sentido, o capftulo VI fai referencia & materia de contraccién publica, o capitulo
IX versa sobre a informacién ambiental e o capitulo X trata sobre o dereito de acceso dos
concelleiros. En cada un deles exponse de forma clara e concisa a normativa aplicable e o
procedemento de acceso, e sindlanse os aspectos particulares que se deben ter en conta.

Na segunda parte da obra tratase o dereito de acceso a informacién publica desde un punto
de vista mais practico co fin de facilitar na medida do posible o exercicio dese dereito; para
iso, 0 autor incorpora unha serie de modelos e diagramas do procedemento de acceso.
Cabe destacar que todos os modelos inseridos van acompanados de notas explicativas e de
exemplos ficticios que, xunto cos diagramas, lle permiten ao lector comprender de forma
mais clara en que consiste cada unha das fases que integran o procedemento de acceso.

Finalmente, a terceira e Ultima parte do libro, “Documentacion xeral e bibliografica”, contén
unha recompilacion de diversas referencias a exemplos practicos sobre o dereito de acceso,
ademais de incluir unha ampla bibliografia & que o lector podera acudir se desexa afondar
mais nalgun dos aspectos tratados na obra.

Baseandose no exposto, pédese concluir que RAZQUIN LIZARRAGA realiza un extraordinario
labor ao expor a cuestion do dereito de acceso & informacion publica non sé 4 luz da nova
regulacion contida na LTBG, senén acudindo tamén a outras fontes, tanto nacionais como
europeas, coas que se enriquece considerablemente a obra; neste sentido, cabe destacar
a oportuna inclusién da xurisprudencia europea e estatal existente en materia de dereito
de acceso, asi como de diversos informes da Axencia Espafiola de Proteccion de Datos que
esclarecen en boa medida alguns dos temas tratados na obra. En canto aos destinatarios
do libro, o autor expén na introducion que esta especialmente dirixido aos responsables e
empregados publicos, asi como a todas as persoas que se pofien en relacion coas Adminis-
traciéns publicas exercendo o dereito de acceso & informacion publica; non obstante, pode
considerarse que se trata dunha obra cuxa lectura tamén é moi recomendable para todos
aqueles que, por un ou outro motivo, estean interesados en comprender dunha forma clara
e detallada en que consiste o dito dereito e de que forma pode verse limitado o seu exercicio.

